
SOALAN NO.:44

PERTANYAAN DEWAN RAKYAT

PERTANYAAN : LISAN

DARIPADA YB. TUAN CHUA TIAN CHANG 
@TIAN CHUA

KAWASAN BATU

TARIKH 8 JUN 2015, ISNIN

SOALAN:

YB. TUAN CHUA TIAN CHANG @ TIAN CHUA (BATU) minta 

MENTERI KERJA RAYA menyatakan apakah sebab dan keperluan 

untuk melanjutkan tempoh kontrak PLUS di Federal Highway Route 

(FHR). Bilakah kontrak asal sepatutnya berakhir.

JAWAPAN:

Tuan Yang Di-Pertua;

Sebagaimana Ahli Yang Berhormat sedia maklum, Lebuhraya 

Persekutuan 2 (merangkumi Plaza Tol Batu Tiga dan Sungai Rasau) 

ialah merupakan antara lebuh raya di bawah kendalian syarikat 

konsesi lebuh raya PLUS Malaysia Berhad.

Berdasarkan perjanjian konsesi asal, konsesi Lebuhraya PLUS 

(termasuk di Lebuhraya Persekutuan 2) sepatutnya akan tamat pada 

tahun 2018. Walau bagaimanapun berikutan usaha mengurangkan 

kesan kenaikan tol kepada orang awam, Kerajaan telah beberapa kali 

menstrukturkan semula kadar tol PLUS, iaitu pada tahun 1999, 2002 

dan 2011. Di bawah penstrukturan PLUS yang terkini iaitu pada tahun 

2011, semua konsesi tol lebuh raya di bawah syarikat PLUS Malaysia 

Berhad telah diselaraskan di mana ia akan berakhir pada 31 

Disember 2038.

Penstrukturan semula itu dibuat untuk memastikan kadar tol 

yang lebih rendah dapat dinikmati oleh pengguna berbanding kadar 

tol mengikut perjanjian asal. Sebagai contoh mengikut perjanjian 

konsesi asal PLUS, kadar tol yang dikenakan di Plaza Tol Batu Tiga 

untuk tahun 2015 sepatutnya ialah RM2.40 berbanding kadar semasa 

RM1.10, iaitu kekal sejak dari tahun 2005 lagi.

Sekian. Terima kasih.

SOALAN (45)

PEMBERITAHUAN PERTANYAAN 
DEWAN RAKYAT, MALAYSIA

PERTANYAAN : LISAN

TARIKH 8 JUN 2015
[ISNIN]

DARIPADA Y.B. TAN SRI
BIN MUSA
[ KETER EH ]

DATUK SERI PANGLIMA AN N UAR

SOALAN

YB. TAN SRI DATUK SERI PANGLIMA ANNUAR BIN MUSA 
[ KETEREH ] minta MENTERI KESEJAHTERAAN BANDAR, 
PERUMAHAN DAN KERAJAAN TEMPATAN menyatakan apakah 
rancangan Kerajaan dalam memajukan sebuah Kerajaan Tempatan seperti 
Majlis Daerah Ketereh yang juga merupakan satu kawasan Parlimen 
sedangkan keadaan prasarana awam seperti Klinik, Balai Polis dan pasar 
berada dalam keadaan daif.

JAWAPAN

Tuan Yang di-Pertua,

Untuk makluman Ahli Yang Berhormat, banyak program yang telah dan 

sedang dirancang oleh Kementerian Kesejahteraan Bandar, Perumahan 

dan Kerajaan Tempatan (KPKT) untuk memajukan sesebuah Kerajaan 

Tempatan, lanya meliputi projek-projek pembangunan kemudahan asas 

dan kemudahan awam serta projek sosio-ekonomi bagi kawasan Pihak 

Berkuasa Tempatan (PBT) tersebut. Untuk jangka masa panjang, bagi 

memantapkan Kerajaan Tempatan, Kementerian ini sedang merancang 

program-program transformasi PBT yang meliputi aspek pembangunan 

modal insan, kecekapan perkhidmatan, pengukuhan kewangan, PBT Di 

Hati dan komunikasi berkesan.

Bagi projek-projek pembangunan kemudahan awam dan kemudahan asas 

bagi tahun 2015 di PBT Ketereh, Jabatan Kerajaan Tempatan (JKT) telah 

meluluskan peruntukan sebanyak RM1,651,961 untuk pelaksanaan 20 

projek di Ketereh (seperti di Lampiran). Pelaksana projek berkenaan

adalah Jabatan Pembangunan Persekutuan Negeri Kelantan yang meliputi 

semua peringkat pelaksanaan projek termasuk pemilihan tapak, perolehan 

projek, pemilihan kontraktor dan pemantauan projek.

Bagi klinik dan balai polis, kemudahan-kemudahan ini terletak di bawah 

bidang kuasa Kementerian Kesihatan Malaysia (KKM) dan Kementerian 

Dalam Negeri (KDN). Oleh itu KPKT tiada apa-apa rancangan 

mengenainya.

